
CONVENIO DE COLABORACION ENTRE A CONSELLERIA DE MEDIO AMBIENTE,
TERRITORIO E VIVENDA E O CONSELLO GALEGO DE COLEXIOS VETERINARIOS PARA O
DESENVOLVEMENTO DE ACCIONS CONXUNTAS PARA A REACTIVACION DOS
PROCESOS DE ADOPCION E DE IDENTIFICACION DE ANIMAIS DOMESTICOS COMO
CONSECUENCIA DA CRISE SANITARIA DO COVID-19

Santiago de Compostela, 25 agosto de 2020

REUNIDOS

Dunha parte, a Conselleria de Medio Ambiente, Territorio e Vivenda, representada por Angeles
Vazquez Mejuto, de acordo co Decreto 94/2018, do 26 de setembro, intervindo en
representacion da Xunta de Galicia, en virtude das atribucidons conferidas polo artigo 34 da Lei
1/1983, do 22 de febreiro, de normas reguladoras da Xunta de Galicia e da sua Presidencia, e o
artigo 2 da Resolucion do 8 de abril de 1991, pola que se publica o Acordo da Xunta de Galicia
do 27 de marzo de 1991, sobre convenios de cooperacion con outros entes publicos e de

colaboracion con particulares.

Doutra parte, o Consello Galego de Colexios Veterinarios, representada por Luis Nufiez Desiré,
en calidade de presidente, designado en virtude do nomeamento por votacion realizada o dia 23
de maio de 2018 e consonte a representacion outorgada mediante o artigo 15 do Decreto
172/2000, do 22 de xufio, pola que se aproba a creacion do Consello galego de Colexios

Veterinarios.

Todas as partes recofiécense reciprocamente a capacidade e a lexitimacion necesarias para

subscribir este convenio, e para tal efecto.

EXPONEN

PRIMEIRO. Que a Conselleria de Medio Ambiente, Territorio e Vivenda, en virtude do
establecido no Decreto 42/2019, do 28 de marzo, polo que se establece a estrutura organica da
Conselleria de Medio Ambiente, Territorio e Vivenda ten atribuidas as competencias e funcions
en materia de ambiente, ordenacién do territorio e urbanismo, conservacion do patrimonio
natural, paisaxe e vivenda. Dentro deste marco competencial, desenvolve as funciéns en
materia de benestar e proteccidn dos animais de compaiia animal, sen prexuizo, das
competencias atribuidas ao 6rgano competente en materia de producion animal, a través da

Direccion Xeral de Patrimonio Natural e mais concretamente da Subdireccion Xeral de

Biodiversidade e de Recursos Cinexéticos e Piscicolas.

SEGUNDO. O Consello Galego de Colexios Veterinarios, creado mediante o Decreto 172/2000,
do 22 de xuino (DOG num. 18, do 3 de xullo de 2020), goza de personalidade xuridica como
corporacion de dereito publico e ten entre os seus fins e funcions, prestar asistencia e o
asesoramento a Xunta de Galicia, as sUas consellerias e 6rgano de goberno en materias
profesionais e cientificas, colaboracion coa universidade nas materias de ensino e investigacion,
fromular propostas e colaborar coa administracion nas medidas para o desenvolvemento e
melloras das actividades profesionais veterinarias. Asi mesmo, dispon da infraestrutura e os
medios persoais e materiais suficientes para o desenvolvemento, execucion, e mantemento das

actividades necesarias para levar a cabo o obxecto deste convenio.

Por outra parte, a identificacion e inscricion dos animais domésticos no Rexistro Galego de
Animais de Compafia (REGIAC) s6 podera ser realizada polos profesionais veterinarios
nomeados pola Conselleria de Medio Ambiente, Territorio e Vivenda. De ai a colaboracion entre
ambas entidades que se ven levando a cabo desde 2016 na comprobacion das xestions,
anotacions, recollida de informacion e volcado de datos no Regiac por parte dos profesionais

veterinarios nomeados pola Conselleria.

TERCEIRO. Que a Conselleria de Medio Ambiente, Territorio e Vivenda e o Consello Galego de
Colexios Veterinarios concordan ao considerar esencial o establecemento de mecanismos para
reactivar os procesos de adopcion e de identificacion de animais domésticos que se estan vendo
seriamente afectados como consecuencia da situacion econdmica e social extraordinaria
derivada da crise sanitaria do COVID-19, ao que se engade a necesidade da implantacion de
protocolos hixiénico-sanitarios de prevencion fronte ao COVID-19 nos centros de recollida de
animais abandonados , 0 que supdn un importante contratempo desde un punto de vista

econdmico e de funcionamento destes centros.

Ambas entidades manifestan a sua vontade de colaborar no desenvolvemento de actuaciéns
que tefien por finalidade a elaboracion dun protocolo hixiénico-sanitario fronte ao COVID-19
para a sua implantacion nos centros de recollida de animais abandonados autorizados ademais
de prestar asesoramento técnico aos responsables destes centros para a instauracion do
protocolo (sen custe para os centros que soliciten este asesoramento ) asi como a adquisicion
dos elementos de identificacion animal e a sua distribucion de xeito gratuito entre os profesionais
veterinarios colaboradores que voluntariamente desexen participar nunha iniciativa especial para
a identificacion animal, dirixida a aqueles propietarios/as que se atopen en situacién de

vulnerabilidade econdémica (situacion de desemprego, expediente temporal de regulacién de
emprego (ERTE) ou con reducion da sua xornada laboral por motivo de coidados de menores ou

maiores dependentes).

De conformidade coas anteriores consideracions a Conselleria de Medio Ambiente, Territorio e
Vivenda e o Consello Galego de Colexios Veterinarios, acordan subscribir este convenio coas

seguintes

CLAUSULAS

PRIMEIRA.- OBXECTO

Este convenio ten por obxecto establecer as condicidns polas que se rexera a colaboracién entre
a Conselleria de Medio Ambiente, Territorio e Vivenda e o Consello Galego de Colexios
Veterinarios para o desenvolvemento de accions conxuntas para a reactivacion dos procesos de
adopcion e de identificacion de animais domésticos, afectados como consecuencia da crise
sanitaria do COVID-19.

Con este convenio a Conselleria pretende dotar a todos os centros de recollida de animais abandonados un
protocolo hixiénico-sanitario fronte o COVID-19 que se configure como unha referencia que
contén un compendio de medidas de seguridade e que sirva de guia de boas practicas, de facil
comprensién para o persoal dos centros de recollida de animais abandonados e que sirva de
garantia ao mesmo tempo para promover a adopcion dos animais abandonados que se atopan

nestes centros.

Asemade, tamén se pretende fomentar a tenza responsable dos animais domésticos
promovendo a sua identificacion especialmente dirixida a aqueles propietarios/as que se atopen
en situacion de vulnerabilidade econémica pola excepcional conxuntura xerada polo COVID-19 e

evitar ao mesmo tempo o seu abandono.

SEGUNDA.- OBRIGAS ASUMIDAS POLA CONSELLERIA DE MEDIO AMBIENTE,
TERRITORIO E VIVENDA

A Conselleria de Medio Ambiente, Territorio e Vivenda comprométese a realizar as seguintes

accions:

1°. Designar un técnico/a que actuara como interlocutor entre a Conselleria e o Consello
Galego de Colexios Veterinarios, que establecera as pautas para a coordinacion e seguimento

das actuacions obxecto deste convenio.

2°. Subministrar e facilitar aquela informaciéon dispofible que sexa necesaria para o
cumprimento do obxecto deste convenio, asi coma o apoio e asesoramento técnico preciso e as

pautas para coordinacién e seguimento das actuaciéns obxecto deste convenio.

3°. Definir as directrices técnicas a aplicar tanto na fase de desefio como de
desenvolvemento do protocolo hixiénico-sanitario fronte o COVID-19 para a sua implantaciéon
nos centros de recollida de animais abandonados autorizados asi como supervisar e comprobar
que o antedito protocolo se implanta de maneira satisfactoria nos citados centros cumprindo cos

requisitos establecidos nel e no resto da normativa de aplicacion.

4°. Colaborar nos actos de difusion e de comunicacion que se leven a cabo en relacién coas

accions que se desenvolvan no marco deste convenio.

5°. Achegar as cantidades previstas na clausula cuarta.

TERCEIRA.- OBRIGAS ASUMIDAS POLO CONSELLO GALEGO DE COLEXIOS
VETERINARIOS

O Consello Galego de Colexio Veterinarios asume os seguintes compromisos:
1°. Designar a unha persoa coordinadora das actuacions obxecto deste convenio.

2°. Elaborar un protocolo hixiénico-sanitario fronte o COVID-19 para a sua implantacién nos

centros de recollida de animais abandonados autorizados

3°. Prestar asesoramento técnico a aqueles centros de recollida de animais abandonados ,
que asi o soliciten, para a implantacion do protocolo protocolo hixiénico-sanitario fronte o COVID-

19 (sen custe para os centros que soliciten este asesoramento).

4°, Distribuir de xeito gratuito dos elementos necesarios para a identificacion e rexistro dos
animais no Rexistro galego de animais de compania (Regiac) entre os profesionais veterinarios
actuantes nomeados conforme ao establecido no Decreto 90/2002, do 28 de febreiro, polo que
se regula a tenza de animais potencialmente perigosos na Comunidade Autdbnoma de Galicia e
se crean os rexistros galegos de Identificacion de Animais de Compafiia e Potencialmente
Perigosos e de Adestradores Caninos, que voluntariamente desexen participar na iniciativa
especial para a identificacion animal dirixida a aqueles propietarios/as que se atopen en

situacion de vulnerabilidade econdmica (situacion de desemprego, expediente temporal de

regulacion de emprego (ERTE) ou con reducion da sua xornada laboral por motivo de coidados
de menores ou maiores dependentes), de acordo co procedemento establecido no anexo | deste

convenio.

CUARTA.- FINANCIAMENTO

A Conselleria de Medio Ambiente, Territorio e Vivenda achegara a finalidade deste convenio a
cantidade de trinta e cinco mil euros (35.000 €), con cargo a aplicacién orzamentaria
07.03.541B.640.1, (cédigo proxecto 2011 00753).

Esta cantidade farase efectiva, logo da correspondente xustificacion segundo se establece na

clausula quinta, e previa presentacion por parte do Consello Galego de Colexios Veterinarios

QUINTA.- REXIME DE XUSTIFICACION E PAGAMENTO

A cantidade achegada pola Conselleria de Medio Ambiente, Territorio e Vivenda entregarasalle a

entidade beneficiaria nun Unico pagamento, que se realizara do seguinte xeito:

- Pagamento dos gastos realizados polo Consello Galego de Colexios Veterinarios sendo
preciso para isto que o Consello Galego achegue antes do 13 de novembro de 2020 unha factu-
ra desagregada por conceptos dos gastos realizados ata o 31 de outubro de 2020 xunto cunha

memoria xustificativa onde se sinalen as actuacions realizadas.

Dito pagamento financiara exclusivamente o custo de realizacién das actividades obxecto deste
convenio sen que ningunha das partes conveniantes obtefia lucro ningun. No caso de que a xus-
tificacion dos gastos sexa inferior ao importe do convenio, a contribucion econémica da Conse-

lleria diminuirase proporcionalmente.

Procedera o reintegro, total ou parcial, das cantidades percibidas no suposto de incumprimento

das condiciéns establecidas neste convenio.

SEXTA.- REAXUSTES DA RELACION VALORADA

Sempre e cando non exista variacion na achega econdémica total do convenio, as partidas re-

sefiadas na relacion valorada (anexo Il) poderan ser obxecto de reaxustes, ao seren estimativas,

en funcién das necesidades as que obrigue a execucion das actuacions previstas neste conve-

nio.

Os reaxustes deberan ser valorados e acordados pola comision mixta de seguimento descrita na

clausula sétima deste convenio.

SETIMA.- COMISION MIXTA DE SEGUIMENTO

Para o seguimento deste convenio establecerase unha comision mixta na que participaran dous
representantes designados polo Consello Galego de Colexios Veterinarios e dous
representantes designados pola Conselleria de Medio Ambiente, Territorio e Vivenda, nomeados
para tal fin (ou persoas en quen estas deleguen.) que conten con titulacion universitaria en
Veterinaria e estén adscritos a Subdireccion Xeral de Biodiversidade e de Recursos Cinexéticos

e Piscicolas.

Esta comision de seguimento desenvolvera os obxectivos que xustifican a sinatura deste

convenio, cumprindo de modo especifico as seguintes funciéns:

a) Interpretar e aplicar, con caracter xeral, as estipulacions deste convenio, asi como

controlar o seu cumprimento e resolver os conflitos entre as partes.

b) Propofier adendas ou modificacions a este convenio para que sexan aprobados polos

organos competentes.
c) Realizar o seguimento das actividades contempladas no presente convenio.

A comision de seguimento reunirase con motivo do seguimento do traballo na periodicidade que

se estime necesario convocar.

OITAVA.- VIXENCIA

Este convenio entrara en vigor ao dia seguinte da sua sinatura, sendo de aplicacion aos gastos
realizados dende a data da sinatura deste convenio e mantera a sua vixencia ata o 31 de outu-
bro de 2020.

NOVENA.- MODIFICACIONS DO CONVENIO

As partes poderan modificar o presente convenio en calquera momento, de mutuo acordo.

DECIMA.- CAUSAS DE EXTINCION

O convenio extinguirase polo cumprimento das actuacions que constitien o seu obxecto ou por

incorrer en causa de resolucion.

Son causas de resolucion:

a) O transcurso do prazo de vixencia do convenio sen acordarse a prorroga do mesmo.

b) O acordo unanime de todos os asinantes.

¢) O incumprimento das obrigaciéns e compromisos asumidos por parte dalgun dos asinantes.
d) Por decision xudicial declaratoria da nulidade do convenio.

e) Por calquera outra causa distinta das anteriores prevista no convenio ou noutras leis.

UNDECIMA- NATUREZA E XURISDICION COMPETENTE

Este convenio de colaboracion ten natureza administrativa e considérase incluido no artigo 6.1
da Lei 9/2017, do 8 de novembro, de Contratos so Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello 2014/23/UE e
2014/24/UE, de 26 de febreiro de 2014, polo que queda fora do seu ambito de aplicacién. Este
convenio rexerase polas suas propias clausulas e supletoriamente, polas normas xerais do

dereito administrativo.

Para todo o non previsto neste convenio estarase ao disposto nos artigos 47 e seguintes da Lei
40/2015, do 1 de outubro, do réxime xuridico do sector publico asi como ao previsto no Acordo
do Consello da Xunta de Galicia, do 27 de marzo de 1991, sobre convenios de cooperacién con
outros entes publicos e colaboracion con particulares, publicado por resolucion da conselleria de
Economia e Facenda, do 8 de abril de 1991 (DOG n°82, do 30 de abril), e demais normativa de

aplicacion.

DECIMOSEGUNDA.- PUBLICIDADE

A sinatura deste convenio supora o consentimento expreso das partes asinantes para incluir e
facer publicos os datos persoais que consten no convenio, e mailo resto de especificacions conti-
das no mesmo, de conformidade co artigo 15 da Lei 1/2016, do 18 de xaneiro, de transparencia
e bo goberno (DOG num. 30 do 15 de febreiro) e o Decreto 126/2006, do 20 de xullo, polo que

se regula o rexistro de convenios da Xunta de Galicia (DOG num.149 do 3 de agosto).

DECIMOTERCEIRA.- RELACION LABORAL

A subscricion deste convenio non conleva relacion laboral contractual ou de calquera outro tipo
entre os profesionais que vaian a desenvolver as actividades e a Conselleria de Medio Ambiente,
Territorio e Vivenda de xeito que non se lle podera esixir responsabilidade algunha, nin directa,

nin indirecta ou subsidiaria, polos actos ou feitos acaecidos no desenvolvemento do mesmo.

DECIMOCUARTA- PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do Parlamento
Europeo e da Comision, do 27 de abril de 2016, relativo a proteccidon das persoas fisicas no que
respecta ao tratamento de datos persoais € a libre circulacion destes datos e polo que se derro-
ga a Directiva 95/46/CE (Regulamento xeral de proteccion de datos), da Lei Organica 3/2018, de
5 de decembro, de Proteccidon de Datos Persoais e garantia dos dereitos dixitais, e demais nor-

mativa vixente de aplicacién en cada momento en materia de proteccion de datos.

DECIMOQUINTA- PROPIEDADE INTELECTUAL

A propiedade intelectual correspondera de forma conxunta tanto & Conselleria de Medio

Ambiente, Territorio e Vivenda como ao Consello Galego de Colexios Veterinarios.

En todos os materiais que realicen o Consello Galego de Colexios Veterinarios produto deste
convenio, aparecera mencion expresa a colaboracion da CMATYV, salvo renuncia expresa da
CMATV.

Calquera que sexa o medio de difusidén, ambas as duas partes comprométense a facer mencion

expresa do presente convenio.

En calquera caso a Consello Galego de Colexios Veterinarios podera facer uso dos
coflecementos adquiridos durante a execucién deste convenio previo cofiecemento da

Conselleria de Medio Ambiente, Territorio e Vivenda

En proba de conformidade asinan o presente convenio, no lugar e data sinalados.

A Conselleira de Medio Ambiente, O presidente do Consello Galego de
Territorio e Vivenda Colexios Veterinarios
Angeles Vazquez Mejuto Luis Nufiez Desiré

ANEXO |

PROCEDEMENTO

1°. Os profesionais veterinarios nomeados conforme ao establecido no Decreto 90/2002, do
28 de febreiro, que voluntariamente desexen participar nunha iniciativa especial para a identifica-
cion animal dirixida a aqueles propietarios/as que se atopen en situacion de vulnerabilidade
economica deberan contactar co seu colexio profesional veterinario quen lle facilitara unha mo-
delo de solicitude de adhesion a dita iniciativa asi como das obrigas e compromisos que adqui-
ren.

2°, As persoas propietarias que se atopen en situacion de vulnerabilidade econdmica e que
desexen identificar e rexistrar os seus animais de compafiia no Regiac deberan contactar co colexio pro-
fesional veterinario da provincia na que residan ou con algun dos profesionais veterinarios adhe-
ridos a esta iniciativa especial para a identificacion de animais de compania para realizar a iden-
tificacion da sua mascota (Implantaciéon microchip, inscricién no Regiac e expediciéon de cartilla

sanitaria/pasaporte) .

3°. A persoa propietaria, de forma previa a identificacion , debera acreditar estar en situa-
cion de vulnerabilidade, presentando a documentacion establecida no punto cuarto da exposi-
cion de motivos deste convenio no colexio provincial ou ante o veterinario adherido a presente
iniciativa.

4°, No caso de solicitar a identificaciéon no colexio veterinario provincial, a persoa propieta-
ria recibira un xustificante do pago selado e comunicara ao profesional veterinario os datos do

propietario do animal e a data prevista de visita ao establecemento para a sua identificacion.

5°, No caso de dirixirse directamente ao establecemento do veterinario adherido , a persoa
propietaria debera entregarlao veterinario a documentacion acreditativa da situacion de vulne-
rabilidade ,sendo este ultimo o responsable de trasladala, por medios electrénicos , ao seu cole-

xio profesional.

ANEXO Il

RELACION VALORADA

jB|ICIB

Concepto Importe (€)
Protocolo hixiénico-sanitario fronte o COVID-19 para a sua implantacién nos

) o | 5.000
centros de recollida de animais abandonados autorizados
Prestar asesoramento técnico a aqueles centros de recollida de animais
abandonados , que asi o soliciten, para a implantacién do protocolo protocolo 3.000
hixiénico-sanitario fronte o COVID-19
Iniciativa especial para a identificacién animal dirixida a aqueles propietarios/as 27 000
que se atopen en situacion de vulnerabilidade econémica '
Total 35.000

